
GOUVÈNÈ CUOMO ANONSE PWOGRAM RECHARGE NY POWER AP SIPÒTE ANPIL SANTÈN DJÒB NAN 
SANT PWODIKSYON JI FWI WESTERN NEW YORK 

 

200 Djòb ak Prèske $9 Milyon Dola nan Envestisman Kapital ki Sipòte avèk Enèji ki Pa Chè 

 

Jodi a, Gouvènè Andrew M. Cuomo te anonse Mayer Bros. Apple Products, Inc., yon pwodiktè ji fwi nan 
Western New York, resevwa 626 kilowat nan kouran elektrik pou pri ki ba nan pwogram ReCharge NY, 
pou pèmèt konpayi an konsève 200 djòb ak envesti $9 milyon dola nan modènizasyon operasyon yo.  
 

Reprezantan New York Power Authority and Mayer Bros. te chita ansanm avèk ofisyèl New York ki pase 
nan eleksyon nan izin sid pwodiktè ji fwi ki nan West Seneca, ki, ansanm avèk lòt sant Mayer Bros. ki 
toupre Barker, ap jwenn avantaj nan enèji pwogram ReCharge NY, paske pwodiksyon sid la ogmante 
anpil avèk sezon rekòlt pòm.  
 

Gouvènè Cuomo di konsa, “ReCharge NY ap ede biznis ki nan Eta New York yo fè envestisman enpòtan 
ak ogmante operasyon yo. Mayer Bros. se yon bon jan egzanp fason eta a asosye avèk sektè prive a pou 
asire resous enpòtan tankou enèji ki pa koute chè disponib pou fasilite kwasans ekonomik. Pandan 
ekonomi New York ak re-lanse epitou pandan djòb ap retounen nan tout kwen eta a, nou dwe kontinye 
asire enèji ki pa chè epi ki pwòp disponib pou biznis nou yo pou yo kapab devlope ak pwogrese.”  
 

Gouvènè a te lanse pwogram ReCharge NY (RNY) pou ede biznis yo ak lòt antrepriz yo diminye depans 
operasyon yo, epitou pou sipòte devlopman ekonomik. Pwogram RNY ofri plizyè kontra sou sèt (7) ane 
pou enèji ki pa koute chè, epitou li rezève omwen 350 MW pou biznis ak enstitisyon pati nò eta a, 200 
MW pou atraksyon ak agrandisman biznis, ak apeprè 100 MW pou òganizasyon ki pa komèsyal yo.  
 

Mayer Bros. se yon biznis yon fanmi posede. Yo te kreye biznis sa a depi ane 1852. Li pami anpil santèn 
patwon nan rejyon Buffalo-Niagara ak nan lòt pati Eta New York ki te kòmanse resevwa enèji ReCharge 
NY sezon lete sa a nan pwogram nan. Plis pase 90 alokasyon nan Western New York asosye avèk 
konsèvasyon 27.000 djòb nan pwogram nan. (Pou jwenn yon lis konplè biznis ak enstitisyon ki jwenn 
avantaj nan Western New York RNY, ale sou Entènèt nan 
sitwèb http://www.nypa.gov/RechargeNY/120626/Western%20NY.pdf)  
 

John R. Koelmel, Prezidan NYPA ak yon sitwayen, di konsa, “Pwogram ReCharge NY se yon gwo pwojè 
devlopman ekonomik ki kreye gras ak kalite dirijan Gouvènè Cuomo nan mennen kanpay pou pwojè-lwa 
ki nesesè. Menmsi yo te rekonèt depi lontan yon nouvo pwogram enèji nan eta te nesesè pou sipòte 

planifikasyon biznis alontèm pou envestisman nan sant yo, efò administrasyon anvan yo pa t gen siksè 
nan fè sa mache. Pwogram ReCharge se yon sipò pou biznis yo, paske nou montre sa isit la nan Mayer 
Bros., ak yo egzanp dinamik kondisyon favorab yo mete annaplikasyon anba administrasyon Gouvènè 
Cuomo pou sipòte apwòch li ki rele 'New York Louvri pou Biznis'.”  
 

Senatè George Maziarz, Prezidan Komite Enèji ak Telekominikasyon Sena a, di konsa, “Pwogram 
ReCharge NY se youn nan poto-mitan efò devlopman ekonomik eta a. Premye alokasyon anba pwogram 
nan—ak angajman pou djòb ekivalan ak envestisman kapital biznis ak enstitisyon ki jwenn avantaj yo—
se validasyon efò kowòdone Gouvènè Cuomo ak Lejislati Eta a pou prezante pwojè-lwa ki nesesè. Se yon 
gwo satisfaksyon pou prevwa bon jan avantaj pwojè sa a k ap vanse, jan nou wè sa ap kòmanse nan 
Mayer Bros. Apple Products.”  
 

Senatè Timothy Kennedy di konsa, “Pwogram ReCharge NY se yon eleman enpòtan mezi tounèf yo 
adopte anba administrasyon Gouvènè Cuomo pou lanse biznis yo nan Eta New York. Mayer Bros. ak 
apeprè 90 lòt patwon enpòtan nan Western New York te resevwa alokasyon anba nouvo pwojè sa a nan 
premye mwa pwogram nan, avèk rejyon nou an ki pral resevwa alokasyon siplemantè pou enèji pou 
vanse avèk konsèvasyon ak kreyasyon djòb.”  
 

Manm Asanble Stephen Hawley di konsa, “Evènman jodi a nan Mayer Bros endike gwo enpòtans 
pwogram enèji ReCharge NY Gouvènè a kòm yon sipò pou envestisman kapital biznis yo fè pou sipòte 
fòs travay la, epitou pou ankouraje agrandisman ak nouvo djòb. Patenarya Eta New York avèk biznis yo, 
jan sa endike nan pwogram sa a, se yon lòt etap pou vanse ekonomi eta a epitou pou kreye kondisyon 
pou gen siksè konpetitif plizyè patwon.”  
 

Manm Asanble Michael Kearns di konsa, “Mayer Brothers se yon enstitisyon ki la nan Western New York 
pandan plis pase kat (4) jenerasyon. Alokasyon sa a pou enèji nan pwogram ReCharge NY ap sipòte 
mwayen li pou kontinye grandi ak devlope avèk envestisman kapital ak bon djòb, egzakteman sa nouvo 
zouti devlopman ekonomik sa a te la pou fè.”  
 

Mayer Bros., ki jwenn avantaj tou nan yon premye alokasyon enèji idwo-elektrik ki pa chè nan Pwojè 
Niagara Power NYPA, envesti $8,9 milyon dola pou nouvo modènizasyon operasyon peze pòm, yon 
nouvo enstalasyon liy sid ki di ak nouvo ekipman pou liy pou mete ji nan boutèy. Mayer Bros. se pi gwo 
pwodui ji pòm komèsyal k ap vann nan makèt Western ak Central New York. Li peze plis pase 30.000 tòn 
pòm chak ane pou pwodiksyon sid li a. Vèje ki toupatou nan Western New York ajoute sou kèk nan pi 
bon kalite varyete pòm yo dwe peze nan sid Mayer Bros. Anplis sid pòm nan, Mayer Bros. se yon gwo 
founisè rejyonal ji natirèl, ponch fwi, te glase ak dlo sous nan boutèy.   
 

Mwatye enèji anba pwogram RNY se enèji idwo-elektrik ki pa koute chè nan pwojè idwo-elektrik Niagara 
NYPA ki nan Lewiston ak nan pwojè St. Lawrence-Franklin D. Roosevelt ki nan Massena. Rès 455 MW la 
se enèji ekonomik NYPA jwenn nan sous mache lavant an gwo.  
 

Ekip NYPA te revize plis pase 1.000 aplikasyon nan tèt ansanm avèk 10 Konsèy Devlopman Ekonomik 
Rejyonal Gouvènè a pou premye alokasyon yo. Yo te soumèt aplikasyon yo nan yon pwosesis Aplikasyon 
Finansman Gwoupe Gouvènè a te kreye pou repati prim ak resous finansye eta a pou sipòte devlopman 
ekonomik. 

Anplis djòb ak envestisman kapital, plizyè kritè obligatwa pou konsidere aplikasyon RNY yo gen ladan 
limit yon alokasyon ta annamoni avèk estrateji devlopman ekonomik rejyonal ki la deja; risk yon aplikan 
pou fèmen oswa pou diminye operasyon yo; enpòtans sant aplikan an pou ekonomi lokal la; ak 
angajman li pou efikasite enèji. 
 

Terrance P. Flynn of Amherst, yon administratè NYPA nan Western New York, di konsa, “Mezi tounèf 
tankou pwogram ReCharge NY Gouvènè Cuomo ap make yon gwo diferans nan vilaj, ti vil ak vil ki 
toupatou nan Eta New York, pou ede biznis yo diminye depans operasyon yo, epi pou fè yo vin pi 
konpetitif ak gen siksè. Efò sa yo ap mete biznis yo nan yon pozisyon pou envesti nan sant yo ak pou 
grandi fòs travay yo pandan ekonomi an ap pran plis fòs pou relanse, epitou pandan demann pou 
pwodui ak sèvis yo ap ogmante.” 
 

Gil C. Quiniones, prezidan ak direktè jeneral NYPA, di konsa, “Patenarya sektè piblik-prive ki endike nan 
alokasyon enèji ki pa koute chè nan Mayer Bros. se yon alyans ki ajoute sou anpil santèn lòt biznis 
toupatou nan eta a anba pwogram ReCharge NY Gouvènè Cuomo, epi poutèt sa, New York Power 
Authority te akòde jiska prezan apeprè 680 megawat (MW) enèji. Otorite Enèji a te travay nan tèt 
ansanm avèk Konsèy Devlopman Ekonomik Rejyonal Gouvènè a, Empire State Development Corp.   
ak lòt pati yo pou ogmante avantaj pwogram dinamik sa a nèt pou ankouraje envestisman kapital biznis 
ak lòt antrepriz yo fè, epitou pou ankouraje konsèvasyon ak kreyasyon djòb yo. Pwogram nan te lanse 
nan yon kokennchenn kòmansman, epi nou pa ka tann pou fè alokasyon siplemantè pou enèji nan mwa 
k ap vini yo.” 
 

Satish K. Tripathi, ko-prezidan Konsèy Devlopman Ekonomik Rejyonal Western New York (WNYREDC) ak 
Prezidan University at Buffalo, di konsa, “Mayer Bros. te pami elan nan aplikasyon biznis yo soumèt pou 
pwogram ReCharge NY nan rejyon nou. Antrepriz sa a se te youn nan poto-mitan ekonomi nan zòn nou 
an depi lontan, epi li grandi anpil pandan anpil deseni anplis pwodiksyon sid pòm, ak dlo nan boutèy tou. 
Envestisman k ap kontinye nan sant li yo montre angajman li pou Western New York.” 
 

Howard A. Zemsky, ko-prezidan WNYREDC, di konsa, “Konsèy Devlopman Rejyonal Ekonomik Western 
New York te klase aplikasyon Mayer Bros. pou ReCharge New York avèk anpil konsiderasyon, nan chita 
avèk Otorite Enèji ak lòt ofisyèl nan evalye demann yo resevwa pou enèji ki pa koute chè nan pwogram 
nan. Anplis plan biznis aplikan an, yo te konsidere alokasyon enèji nan kontèks faktè sa yo kòm komès 
avèk lòt biznis ki nan rejyon an, avèk objektif pou ogmante enpak alokasyon enèji yo depase atant 
benefisyè yo. Pwogram Gouvènè a ap bay gwo avantaj sou eskò sa a.”  
 

Sam Hoyt, Prezidan Rejyonal Devlopman Empire State, di konsa, “Pwogram ReCharge NY Gouvènè a ap 
peye rekonpans imedyat pou biznis Western New York, pandan n ap wè sa bonè avèk aplikasyon li nan 
Mayer Bros. ak lòt antrepriz toutolon Niagara Frontier. Kouran elektrik la konte pou yon gwo pòsyon 
depans operasyon sant manifakti ak tretman. ReCharge NY ap diminye depans sa yo pou amelyore 
efikasite ak konpetitivite ekonomik, pou prezante salè travay yo epitou pou bay nouvo opòtinite pou 
agrandisman yo. Se yon gayan-gayan pou Western New York ak Eta New York.” 
 

Garrett Mayer, trezorye ak manadjè jeneral Mayer Bros, di konsa, “Eta New York se te yon patnè 
enpòtan nan rekonesans avantaj li nou pote nan rejyon an, tankou acha nan depans pou vèje zòn nan ak 

nan lòt depans nou fè pou machandiz ak sèvis. Kouran elektrik se youn nan eleman kle depans 
pwodiksyon pou liy pwodui ji avanse ak dlo nan boutèy nou. Se rezon sa a ki fè nou apresye pwogram 
ReCharge NY Gouvènè Cuomo, ki bay sètitid pou tarif ekonomik estab pou kouran elektrik alontèm.” 

